
ᓯᕐᒥᓕᒐᕐᒥ-ᓯᓚᒥᒃ ᖃᐅᔨᓴᐃᓃᑦ Prince of Wales ᓯᕐᒥᓕᒑᓗᒻᒥ, ᐊᐅᓱᐃᑦᑑᑉ ᕿᑭᖅᑖᓗᐊᓂ 
ᓵᓐ ᒫᓱᓪ, ᑳᓪᒍᕆᒥ ᐃᓕᓐᓂᐊᕕᔾᔪᐊᖅ 

 

ᐅᓂᒃᑳᕌᕐᔪᒃ ᐊᑐᖅᑕᐅᔪᒥᓂᕐᓂᑦ, ᒪᐃ-ᔪᓚᐃᒧᑦ 2012 

 

2012 ᐅᐱᕐᖔᒥ/ᐊᐅᔭᒥ ᖃᐅᔨᓴᐃᓂᖃᓚᐅᖅᐳᒍᑦ ᓯᕐᒥᓕᒐᕐᒥ-ᓯᓚᒥᒃ ᐊᒻᒪᓗ ᓯᓚᓐᓂᐅᑎᑎᒍᑦ, ᓯᕐᒥᓕᒐᑎᒍᑦ 
ᐃᒪᓕᕆᓂᑎᒍᓪᓗ ᐆᑦᑐᕋᐃᓪᓗᑕ Vendom ᓯᕐᒥᓕᒐᕐᒥ, Prince of Wales ᓯᕐᒥᓕᒑᓗᐊᓂ, ᐊᐅᓱᐃᑦᑑᑉ ᕿᑭᖅᑖᓗᐊᓂ. 
ᖃᐅᓴᖅᑎᐅᓪᓗᑕ ᑎᓴᒪᐅᓚᐅᖅᐳᒍᑦ: ᐅᕙᖓ ᐃᓕᓐᓂᐊᖅᑎᖁᑏᒃᑲᓗ ᐃᑲᖅᑎᒋᓪᓗᒋᑦ ᐃᐅᕆᒃ ᕼᐊᐃᒡ, ᔨᐅᓪ ᐅᕌᔾᔨᐅᐃ 
ᐊᒻᒪᓗ ᔮᒃᓖᓐ ᑑᒫᔅ. ᖃᐅᔨᓴᕆᐊᕐᓂᖃᓚᐅᖅᐳᒍᑦ ᑲᑎᓪᓗᒋᑦ ᐱᓇᓱᐊᕈᓯᕐᓂᑦ ᑎᓴᒪᓂᑦ ᓇᑉᐸᖓᓂᓪᓗ ᒪᕐᕈᐊᑎᖅᑐᑕ, ᒪᐃ 
21-ᒥᒃ ᔫᓂ 1-ᒧᑦ ᐊᒻᒪᓗ ᔪᓚᐃ 15-ᒥᒃ 28-ᒧᑦ. ᖃᖓᑕᔫᖃᓚᐅᖅᐳᒍᑦ ᒪᕐᕈᓕᕋᓛᒥᒃ Polar Continental Shelf 
Project-ᑯᓐᓂᒃ, ᖃᐅᓱᐃᑦᑐᒥ. ᐅᐸᒃᓯᒪᔭᑦᑎᓐᓂ ᐃᖏᕐᕋᖃᑦᑕᓚᐅᖅᐳᒍᑦ ᓯᐊᕐᕆᔮᕈᑎᒃᑯᑦ (ᒪᐃᒥ) ᐊᒻᒪ ᐱᓱᒃᑐᑕ (ᔪᓚᐃᒥ). 
 
ᐅᐱᕐᖔᒥ. ᒪᐃᒥ ᒥᓚᐅᖅᐳᒍᑦ Vendom ᓯᕐᒥᓕᒐᕐᒥ ᐅᖓᓯᓐᓂᓕᒻᒥᒃ 14 ᑭᓛᒥᑕᓂᑦ ᓯᕐᒥᓕᒑᓘᑉ ᐱᓇᓐᓇᖅᐸᓯᐊᓂᒃ 
ᐅᕙᓂᓗ ᑐᐱᖅᓯᒪᓪᓗᑕ (ᑎᑎᖅᑐᒐᖅ 1 ᐊᒻᒪ 2). ᒪᐃᒥ ᓯᐊᕐᕆᔮᖅᐸᓚᐅᖅᐳᒍᑦ ᓯᕐᒥᓕᒐᒃᑯᑦ ᓯᓚᓐᓂᐅᑎᓂᑦ ᓇᑉᐸᐃᓪᓗᑕ. 
ᑎᑎᖅᑐᒐᖅ 3-ᒥ ᐆᑦᑑᑎᐅᕗᖅ ᓯᓚᓐᓂᐅᑎᒥᒃ. ᑖᒃᑯᐊ ᐆᓇᕐᓂᕆᔭᓂᑦ, ᒪᓴᓐᓂᕆᔭᓂᑦ, ᐊᐱᓐᓂᕆᔭᓂᑦ, ᓯᓚᐅᑉᓗ 
ᐅᖃᒪᐃᓐᓂᖓᓂᒃ, ᐊᓄᕆᓂᖓᓂᒃ ᓯᕿᓐᓂᕐᓂᖓᓂᓪᓗ ᖃᐅᔨᓴᖅᐸᒃᑐᑎᑦ 10 ᒥᓇᑦ ᑕᒫᑦ ᐹᑕᓖᑐᖅᑐᑎᑦ ᓯᕿᓂᕐᒧᓪᓗ 
ᓄᒃᑭᓴᐅᑎᖃᖅᑐᑎᑦ. ᑖᒃᑯᐊ ᓯᓚᓐᓂᐅᑏᑦ ᐅᐸᒃᑕᐅᓚᐅᖅᐳᑦ ᔪᓚᐃᒥ ᖃᐅᔨᔾᔪᑎᑖᕐᕕᐅᒋᐊᖅᑐᖅᑐᑎᑦ 
ᕿᒪᐃᓐᓇᓚᐅᖅᑐᒋᓪᓗ ᒪᐃ 2013-ᖑᓇᓱᓐᓂᖓᓄᑦ ᑕᐃᒪᐃᓕᖓᒃᑲᓐᓂᓂᐊᕐᓗᑎᑦ. ᑐᐱᖅᓯᒪᓚᐅᖅᑐᑕ ᓯᕐᒥᓕᒐᕐᒥ 
ᐋᖅᑭᒃᓱᓚᐅᖅᐸᕗᑦ ᓯᓂᑦᑕᓚᐅᕆᓪᓗᑕᓗ ᓯᕐᒥᓕᒐᐅᑉ ᓯᓚᑖᓂ (Camp400M ᑎᑎᖅᑐᒐᖅ 1-ᒥ), ᑕᐃᑲᓂᓕ ᐃᓕᓯᓚᐅᖅᑐᑕ 
ᓯᓚᓐᓂᐅᑎᒥᒃ ᕿᒪᐃᓪᓗᑕᓗ ᐊᑐᖅᑐᖁᑎᑦᑎᓐᓂᑦ (ᑐᐱᕐᒥᒃ, ᓯᐴᔫᖅᓯᐅᑎᑦ). ᑖᒃᑯᐊᓕᒫᑦ ᐲᔭᖅᑕᐅᔪᒫᖅᐳᑦ ᐅᐱᕐᖔᒥ 
2013. 
 

 

 
 

ᑎᑎᖅᑐᒐᖅ 1. ᓄᓇᓐᖑᐊᑎᒍᑦ ᑎᑎᖅᑐᖅᓯᒪᔪᖅ ᖃᐅᔨᒋᐊᕐᕕᒃ Prince of Wales ᓯᕐᒥᓕᒑᓘᑉ ᓂᒋᖅᐸᓯᐊᓂ. ᓯᕐᒥᓕᒐᖅ 
ᖃᐅᔨᓴᖅᑕᕗᑦ ᑕᐃᔭᐅᓐᖑᐊᕈᓯᖃᖅᐳᖅ Vendom Glacier-ᒥᒃ; ᐃᓱᐊ 4 ᑭᓛᒥᑕᐸᓗᓐᓂᒃ ᐅᖓᓯᓐᓂᖃᖅᐳᖅ ᐳᖅᑐᓂᐊᑕ 
ᖄᖓᓂ Vendom ᑲᖏᖅᑐᒥ. ᓇᓗᓇᐃᒃᑯᑏᑦ ᑐᖑᔪᖅᑕᐃᑦ ᖁᖅᓴᖅᑕᒥᓪᓗ ᓄᓇᓐᖑᐊᒥ ᓇᓗᓇᐃᕐᕕᐅᕗᑦ ᓯᓚᓐᓂᐊᖅᑏᑦ 
ᐃᓂᖏᓐᓂᑦ.  



ᐆᑦᑐᕋᐃᓚᐅᕐᒥᔪᒍᑦ ᐊᐱᓂᖓᑕ ᐃᔾᔪᓂᖓᓂᒃ ᑲᐅᓴᐃᓪᓗᑕᓗ ᐆᑦᑐᕋᐅᑎᓂᑦ ᐃᖏᕐᕋᓂᓕᒫᑦᑎᓐᓂ ᒪᐃᒥ 2012 ᐊᒻᒪ 
ᒪᐃ 2013 ᐊᑯᓐᓂᖓᓂ ᓱᖅᑯᐃᕈᒪᓪᓗᑎᒍ ᐊᐅᑉᐸᓪᓕᐊᓂᖅ ᐊᒻᒪᓗ ᐊᑯᓂᐅᑎᒋᓂᖓ ᓯᕐᒥᓕᒑᓗᒻᒥ.  
 
 

 
 

ᑎᑎᖅᑐᒐᖅ 2. ᑐᐱᖅᓯᒪᕕᕗᑦ Prince of Wales ᓯᕐᒥᓕᒑᓗᒻᒥ, ᒪᐃᒥ 2012. 
 

 
 

ᑎᑎᖅᑐᒐᖅ 3. ‘Terminus’ ᓯᓚᓐᓂᐅᑎᒃ, Vendom Glacier-ᒥ, Prince of Wales ᓯᕐᒥᓕᒑᓗᒻᒥᒃ (ᖁᕝᕙᓯᓂᓕᒃ 425 ᒦᑕᓂᑦ). 



ᐊᐅᔭᒃᑯᑦ. ᔪᓚᐃᒥ ᐱᓕᕆᕕᒋᓚᐅᖅᑕᕗᑦ ᐅᐸᓚᐅᖅᐸᕗᑦ ᒥᑦᑕᕐᕕᒥᓂᒃᑰᖅᑐᑕ Humphrey River ᖃᓂᒋᔮᓃᑦᑐᖅ, 
ᐅᖓᓯᓐᓂᓕᒃ 4 ᑭᓛᒥᑕᐸᓗᓐᓂᑦ ᓯᕐᒥᓕᒐᐅᑉ ᐃᓱᐊᓂᒃ. ᑖᓐᓇ ᒥᕝᕕᑦᑎᐊᕙᐅᓚᐅᖅᐳᖅ ᒪᕐᕈᓕᕋᓛᒧᑦ ᐊᐅᔭᒃᑯᓪᓗ 
ᑖᓐᓇᒃᓴᑑᓪᓗᓂ ᓯᕐᒥᓕᒐᖅ ᒪᓃᓗᐊᓯᕙᒻᒪᑦ ᔫᓂᒥᒃ ᐋᒍᓯᒧᑦ. ᐊᐃᑦᑖᖑᒐᓗᐊᖅ ᐱᔭᕐᓂᖏᑦᑐᒥᒃ ᐊᖅᑯᑎᖃᓚᐅᖅᐳᒍᑦ 
ᓯᕐᒥᓕᒐᕐᒧᑦ. Humphrey River (ᐅᐊᓐᓇᖅᐸᓯᐊᓃᑦᑐᖅ) ᐊᒻᒪᓗ ᓯᕐᒥᓕᒐᕐᒥᒃ ᑰᒃᑐᖅ (ᓂᒋᐊᓂ) ᖁᕝᕙᓯᓗᐊᓚᐅᖅᐳᑦ 
ᐊᖅᑯᑎᒋᒋᐊᖏᑦ ᐊᒻᒪᓗ ᖃᖅᑲᖃᖅᑐᓂ 250 ᒦᑕᓂᑦ ᐳᖅᑐᓂᖃᖅᑐᒥᒃ ᒥᕝᕕᐅᑉ ᐊᒻᒪ ᓯᕐᒥᓕᒐᐅᑉ ᐊᑯᓐᓂᖓᓂ. 
ᐊᖅᑯᑎᒃᓴᖅᒥᒃ ᓇᓂᓯᓚᐅᕋᓗᐊᖅᑐᒍᑦ ᖃᖅᑲᑎᒍᑦ ᓯᕐᒥᓕᒐᕐᒧᑦ, ᑭᓯᐊᓂ ᓇᒃᓴᕈᓐᓇᓚᐅᓐᖏᑕᕗᑦ ᐅᖁᒪᐃᑦᑐᖁᑎᕗᑦ 
ᑕᐃᒪᓐᓇᓗ ᑐᐱᖅᓯᒪᕕᓕᐅᓕᓚᐅᖅᐳᒍᑦ ᒥᕝᕕᐅᑉ ᖃᓂᒋᔮᓂ, ᐳᖅᑐᔮᒥ Humphrey River ᖃᓂᒋᑦᑎᐊᖅᑕᖓᓂ 
(ᑎᑎᖅᑐᒐᖅ 4), ᓂᕿᓕᐅᕐᕕᒻᒥᒃ ᓂᕿᖃᕐᕕᖃᖅᑐᑕ ᑐᐱᕐᒥᒃ ᐊᒻᒪ ᑎᓴᒪᐃᑦ ᑐᐲᑦ ᓯᓂᕝᕕᒋᕙᒃᑕᕗᑦ. ᑕᒫᓂ 
ᓯᓂᑦᑕᖃᑦᑕᓚᐅᖅᐳᒍᑦ ᖃᐅᑕᒫᑦ ᑕᐃᑲᓐᖓᓪᓗ ᐱᓱᒃᐸᒃᑐᑕ ᓯᕐᒥᓕᒐᕐᒧᑦ. 
 
ᐱᓱᑉᐸᓚᐅᖅᐳᒍᑦ ᓯᕐᒥᓕᒐᐅᑉ ᐃᓱᐊᓄᑦ (ᑎᑎᖅᑐᒐᖅ 5) ᐱᓕᕆᔨᐊᖅᑐᖅᑐᑕ, ᓲᕐᓗ: ᒪᔪᖅᐸᒃᑐᑕ ᓯᕐᒥᓕᒐᐅᑉ ᖄᖓᓄᑦ 
ᐅᐸᒋᐊᖅᑐᖅᑐᒋᑦ ᓯᓚᓐᓂᐅᑎᖁᑎᕗᑦ; ᖃᓗᓯᒋᐊᖅᑐᖅᑐᑕ ᐃᒥᕐᒥᒃ ᓯᕐᒥᓕᒐᕐᒥᒃ ᐊᒻᒪᓗ ᑰᒋᔭᖏᓐᓂᑦ; ᑰᓐᓂᑦ 
ᖃᐅᔨᓴᐃᕕᓕᐅᖅᑐᑕ ᐊᐅᑉᐸᓪᓕᐊᔪᒥᒃ ᓯᕐᒥᓕᒐᐅᑉ ᓯᕗᓂᐊᓂ (ᑎᑎᖅᑐᒐᖅ 6); ᐊᒻᒪᓗ ᓯᓚᓐᓂᐅᑎᒥᒃ ᐳᓪᓚᑦᑕᔫᒥᒃ 
ᖁᒻᒧᐊᖅᑎᑦᑎᓪᓗᑕ ᐆᑦᑐᕋᐅᑎᒋᓪᓗᒍ ᓯᓚᐅᑉ ᖃᓄᐃᓐᓂᖓᓂᒃ. ᐱᔾᔪᑎᖃᓗᐊᓚᐅᖅᑐᒍᑦ ᓯᕐᒥᓕᒐᕐᒥᒃ ᐊᓄᕆᓂᖓᓂᒃ 
ᐊᒻᒪᓗ ᐅᖅᑰᓯᔾᔪᑕᐅᓂᖓᓂᒃ ᓄᓇᑐᐃᓐᓇᒥᒃ (ᓲᕐᓗ ᑎᑎᖅᑐᒐᖅ 4 ᐊᒻᒪᓗ 5) ᓯᕐᒥᓕᒐᕐᒥ. ᓄᓇ ᐆᓇᖅᓯᕙᑉᐳᖅ ᓯᕿᓂᕐᒧᑦ, 
ᓯᓚᒥᓪᓗ ᐅᖅᑰᔾᔪᑕᐅᓪᓗᓂ ᐃᒻᒪᖄ ᑎᑭᐅᑎᕙᒃᑐᖅ ᐋᒡᒐᓘᓐᓃᑦ ᓯᕐᒥᓕᒐᕐᒧᑦ. ᐃᓱᒪᓇᓐᖑᐊᖅᑐᖅ ᑕᒪᓐᓇ ᐅᖅᑰᓯᓂᖅ 
ᐱᕙᓪᓕᐊᒐᔭᖅᑐᖅ ᐊᓄᕆᒃᑲᐅᓂᖓᓄᑦ ᓯᕐᒥᓕᒐᕐᒥᒃ. ᑭᓯᐊᓂᓕ ᖃᓂᓪᓕᒋᐊᕈᓐᓇᓚᐅᓐᖏᓚᒍᑦ ᑕᒪᓐᓇ ᐆᑦᑐᕋᓱᒍᒪᓪᓗᒍ. 
ᐳᓪᓚᖃᕐᕕᕗᑦ ᐹᑕᓖᓪᓗ ᓄᓇᓯᐅᑎᓯᐅᑏᑦ ᐊᑐᕆᐊᖃᖅᑐᑦ ᐳᓪᓚᑦᑕᔫᒧᑦ ᐅᖁᒪᐃᓗᐊᓚᐅᖅᐳᑦ ᖃᖅᑲᓕᐊᕈᔾᔨᒋᐊᒃᓴᖅ. 
 
ᐊᐅᔭᒃᑯᑦ ᖃᐅᔨᓴᕇᕋᑦᑕ, ᐱᖁᑎᓕᒫᕗᑦ ᐲᔭᓚᐅᖅᐸᕗᑦ ᓯᕐᒥᓕᒐᐅᑉ ᓯᕗᓂᐊᓂᒃ, ᑰᒻᒥᓪᓗ ᐊᑐᖅᑐᖁᑎᕗᑦ ᐱᖃᓯᐅᑎᓪᓗᒋᑦ 
ᑕᑯᒃᓴᐅᔪᑦ ᑎᑎᖅᑐᒐᖅ 6-ᒥ. ᐊᑦᑕᕐᓗᑯᓕᒫᕗᑦ ᓄᐊᓚᐅᖅᐸᕗᑦ ᓱᓇᒥᓪᓘᓐᓃᑦ ᕿᒪᐃᖅᑰᓚᐅᓐᖏᑦᑐᒍᑦ. ᓯᕐᒥᓕᒐᕐᒥ 
ᐱᓕᕆᕕᒋᓚᐅᖅᑕᕗᑦ ᐅᐸᒃᑲᓐᓂᕆᐊᑐᓐᖏᑕᕗᑦ 2013-ᒥ; ᑕᐃᑲᓂ ᐱᓕᕆᔭᕗᑦ ᐊᑕᖏᓚᐅᕐᒪᑕ ᐅᐱᕐᖔᒥᓗ 
ᐅᐸᒍᒪᑐᐃᓐᓇᖅᑐᑎᒍ ᐊᐃᓂᐊᕐᓗᒋᑦ ᓯᓚᓐᓂᐅᑎᖁᑎᕗᑦ ᐊᒻᒪᓗ ᐆᑦᑐᕋᕐᓗᒋᑦ ᓯᕐᒥᓕᒐᕐᒥ ᐊᓯᔾᔨᖅᓯᒪᔪᒥᓃᑦ ᒪᐃ 2012-ᒥᒃ 
ᒪᐃ 2013-ᒧᑦ. 
 

 

 
 

ᑎᑎᖅᑐᒐᖅ 4. ᓯᕐᒥᓕᒐᐅᑉ ᓯᕗᓂᐊᓂ ᑐᐱᖅᓯᒪᕕᒃ, ᔪᓚᐃ 2012, ᕼumphrey River ᑭᓪᓕᐊᓂ. 
 



 
 

ᑎᑎᖅᑐᒐᖅ 5. Vendom Glacier ᐃᓱᐊ, Prince of Wales ᓯᕐᒥᓕᒑᓗᒃ. 
 

 

 

 
 

ᑎᑎᖅᑐᒐᖅ 6. ᑰᖑᔪᖅ Vendom Glacier ᓯᕗᓂᐊᓂ, ᐆᑦᑐᕋᕐᕕᒋᔭᕗᑦ ᐊᐅᓐᓂᖓᓂᒃ. 
 


